
est, ut ab 1llo curetur qui semper est quod est : Ipse enim
semper erat et est ; nos non eramus et sumus.

6. Vide enim quid dicat : Quod si dizerimus quia pec-
catum non habemus, nosmetipsos seducimus, et veritas in
nobis non est. Ergo si te confessus fueris peccatorem, est
In te veritas : nam ipsa veritas lux est. Nondum perfecte
splenduit vita tua, quia insunt peccata ; sed tamen jam
luminari coepisti, quia inest confessio peccatorum. Vide
enim quid sequatur : Quod si confessi fuerimus delicta
nostra, fidelis est et justus, ut dimittat nobis delicta nostra,
el purget nos ex omni iniquitate. Non tantum praeterita,
sed et si qua forte contraximus ex hac vita quia non
potest homo quamdiu carnem portat, misi habere vel
levia peccata. Sed ista levia quae dicimus, noli con-
temnere. 51 Cl}lltuluniﬁ, (II.IELIH_LJ E_IIIEH‘IM“."-: expavesce,
quando numeras. Levia multa faciunt unum orande :
multae guttae implent flumen ;: multa grana faciunt
massam. Kt quae spes est ? Ante omnia confessio : ne
quisquam se justum putet, et ante oculos Dei qui videt
quod est, erigat cervicem homo qul non erat et est.
Ante ommia ergo confessio, deinde dilectio : quia de
caritate quid dictum est ? « Caritas cooperit multitudinem
peccatorum. »

Jam videamus si ipsam caritatem commendat. propter
subrepentia delicta : quia sola caritas exstinguit delicta.
Superbia exstinguit caritatem : humilitas ergo roborat
caritatem ; caritas exstinguit delicta. Humilitas pertinet
ad confessionem, qua confitemur nos peccatores esse
ipsa est humilitas, non ut dicamus illud hngua ; quasi
propter adrogantiam me displiceamus hominibus, si nos
Justos esse dixerimus. Faciunt hoc impil et insani : Scio
quidem quia justus sum, sed quid dicturus sum ante
homines ? si me justum dixero, quis ferat, quis toleret ?




